
				এই পাতাটির মুদ্রণ সংশোধন করা প্রয়োজন। 
وكاوى ,
রবীন্দ্র-রচনাবলী
একটা নিঃশ্বাস লাগল আমার গায়ে,
শুনলেম অশ্রুতবাণী, “কার কাছে আসব ?”
আমি বললেম,
“দেখতে কি পেলে না আমাকে ?”
শুনলেম,
“পৃথিবীতে এসে
যাকে জেনেছিলেম একান্তই, সেই আমার চিরকিশোর বধু
তাকে তো আর পাইনে দেখতে
এই ঘরে ।” শুধালেম, “সে কি নেই কোথাও ?”
মৃদু শাস্তমুরে বললে,
“সে আছে সেইখানেই
যেখানে আছি আমি ।
আর কোথাও না ।”
দরজার কাছে শুনলেম উত্তেজিত কলরব,
হাবড়া স্টেশন থেকে ওরা ফিরেছে ।
বত্রিশ
পিলসুজের উপর পিতলের প্রদীপ,
খড়কে দিয়ে উসকে দিচ্ছে থেকে থেকে । হাতির দাতের মতো কোমল সাদা
পজেম্বর কাজ-করা মেজে ; তার উপরে খান-ফুয়েক মাদুর পাতা । ছোটো ছেলেরা জড়ো হয়েছি স্বরের কোণে মিটমিটে আলোয় । বুড়ো মোহন সর্দার

